
Nu pavasarė lig žėimuos 
 

Suodnu bruoma dėdlē poiki, 

Žalē maliavuota. 

Pamatīsi če ėr zoiki 

Lekonti kupruota. 

 

Bieg takelē kāp opelē, 

Žingsnēs krīžiavuojės, 

Duobilieliu debeselē 

Nuobožnē kloniuojės. 

 

Lelėjelės kāp mergelės 

Kliošaunās sėjuonās, 

Džiovėn aki, graudėn šėrdi 

Pasakuoms, ne muonās 

 

Kregždės dongo karpa, šauda, 

Kūlēs vartaliuojės. 

Žiuogs ont lapa baimē spjauda, 

Drebontē žegnuojės. 

 

Verp saulelė bliedna gėjė 

Ont klevās geltuonās, 

Pėršle vākčiuo prisirėjė 

So naujēs žipuonās. 

 

Rodou pliešuos ešsijousės, 

Kėš lapus i terba. 

Pavietrie jau parviedlous 

Dėktā pėkta merga. 

 

Ana skuotertės maglioutas 

Baltas vėsor kluojė 

Ėr ėš bruomas kvarbavuotas – 

Sausa kīša kuojė. 

 

 


